
له وېرې نه ازادي
د ایمان سره ژوند

دوهمې برخې ته ښه راغلاست: په ازادۍ کې ژوند وکړئ

عیسی وفرمایل: "حقیقت به وپېژنئ او حقیقت به تاسو ازاد کړي" )یوحنا ۸: ۳۲(. پولس وایي: "مسیح مونږ ازاد کړو چې
ازاد اوسو" )غلاتیان ۵: ۱(. د سفر په دوهمه برخه کې به مونږ زده کړو چې په رښتیني ازادۍ کې ژوند وکړو. په دې برخه

کې په یو د هغو عامو دامونو سره چې مونږ اسیروي، مقابله وکړو: وېره

د پیل ټکی

ځینې عامې وېرې چې مونږ ټول ورسره مخامخ یو، کومې دي؟ ایا کولائ شئ لږ تر لږه د هغو نه اوو ته اشاره
وکړئ؟

له دې اوو وېرو نه، د کوم یو سره زیات مخامخ یئ؟ د دې وېرې تاثیر ستاسو په ژوند کې څنګه دی؟

بحث او خبرې



وېره زمونږ ژوند فلجوي. کله چې ووېرېږو، په سختۍ سره کولای شو له ایمان سره ژوند وکړو او له خدایه پیروي وکړو.

هغه ننګونه چې شتون لري داده، چې مونږ ټول په یو شکل د وېرې سره لاس په ګرېوان یو. دا وېرې زمونږ په ژوند کې
نفوذ کوي، زمونږ قوت او خوشحالي غلا کوي او مونږ د یو ګټور ژوند د لرلو نه محروموي.

په ورستیو دوو هفتو کې، وېرې څرنګه په تاسو باندې تاثیر کړی دی؟
څنګه مو د وېرې په اساس پرېکړه کرې ده؟

که د دې وېرې څخه ازاد وئ، نو ستاسو د راتلونکي هفتې ژوند به له تېرې هفتې نه څه توپیردرلود؟

اصلي مفکوره

د خدای نقشه زمونږ د ژوند دپاره دا نه ده چې له وېرې سره ژوند وکړو. هغه مونږ ته ازادي رابخښي. مونږ په هغه خدای
ایمان لرو چې قادر دی په خپلې مینې او قدرت سره ټولې وېرې له مونږ نه لرې کړي او مونږ ته هغه قدرت راکړي چې په



ایمان سره خپلې ټولې وېرې له منځه یوسو.



د خدای حضور مونږ سره مرسته کوي چې په وېرې باندې غالب شو.

د عیسی د نومونو څخه یو نوم "عمانوئیل" دی. چې معنی یې ده "خدای زمونږ سره دی". کله چې خدای زمونږ سره وي،
نور هېڅ وېره نه لرو.

که خدای له مونږ سره وي، نو هېڅکله یوازې نه یو او له هر څه سره چې مخامخ شو، خدای زمونږ سره او زمونږ
په څنګ کې دی.

که خدای له مونږ سره وي، نو د خپل ژوند په هره شېبه کې هغه ته لاسرسئ لرو.
که خدای زمونږ سره وي، نو په دې شېبه کې ټول شیان د اسماني پلار تر واک لاندې دي. هغه بشپړ قدرت لري او

ټول شیان زمونږ د ښې ګڼې دپاره کاروي.

په کلام باندې تعمق او غور

د لاندې ایتونو په هکله فکر وکړئ. خدای د وېرې په هکله څه وایي؟

دوهم تیموتائوس ۱: ۷
اشعیا ۴۱: ۱۰

ارمیا ۲۹: ۱۱
یوحنا ۱۴: ۲۷

رومیان ۸: ۳۹-۳۷
عبرانیان ۱۳: ۶-۵

د دې ایتونو څخه کوم یو د وېرې په پام کې نیولو سره چې پورته ورته اشاره شوې ده، تاسو ته معنی لرونکې ده او ستاسو له
زړه سره خبرې کوي؟

همدا اوس په ګډه تمرین وکړئ.

مونږ وېرې ته باید تسلیم نه شو. کله چې وېره په مونږ راشي:

1. له روح القدسه وغواړئ چې مرسته درسره وکړي او پر وېرې باندې غالب شئ.
2. زړه مو د عمانوئیل خواته، یعنی هغه خدای چې له تاسو سره دی، واړوئ او د هغه حضور ته ور شئ.

3. د سپېڅلي کتاب یوه برخه غوره کړئ او هغه د دعا په شکل په لوړ اواز ووایئ )کولای شئ په پیل کې پورتني ایتونه
چې ورته اشاره شوې ده، وکاروئ(.

4. باور وکړئ چې خدای له تاسو سره دی په دې شېبه کې د هغه حضور د ستاسو د پاره کافي دی،

د هغې وېرې په ټړاو چې پورته ورته اشاره وشوه، د دې مثال په کارولو سره په ګډه دعا وکړئ.

1. ای روح لقدسه، له تا غواړم چې راشې او له ماسره مرسته وکړي، تر څو د ........ په وېرې باندې غالب شم.
2. ای عیسی له تا نه شکر ګزار یم چې عمانوئیل یې. ته همدا اوس له مونږ سره یې.

3. ای پلاره، له تا نه شکر ګزاریم چې په اشعیا ۴۱: ۱۰ دې ماته وویل مه وېریږه. تا له ما سره ژمنه کړې ده چې تل به
له ماسره یې او زه نور اړ نه یم چې ووېریږم، ځکه ته زما خدای یې. ته به ماته قدرت راکړې او زما مرستې ته به

راش. ستا د عدالت ښئ _ لاس به ما ټینګ او ثابت وساتي.
4. ای پلاره، پرېکړه کوم چې همدا اوس په تا باندې ایمان ولرم. په دې ښېبه کې وېره نه منم او په بدل کې، په تا باندې

ایمان غوره ګڼم.

دا دعا د نورو ایتونو په کارولو سره چې پورته ورته اشاره شوې ده، تکرار کړئ.

هره ورځ خپل تمرین تکرار کړئ.

زبور ۲۷ ولولئ او د هر یو ایت په اړه فکر وکړئ. بیا دې لاندې درې پوښتنو ته ځواب ورکړئ:
د زبور دې برخې لیکونکي کومې وېرې تجربه کړي دي؟

څنګه هغه وکولای شول پر دې وېرو غالب شي؟
دا زبور د خدای په اړه کوم شیان مونږ ته رازده کوي؟

اوس په دې موضوع باندې فکر وکړئ چې، وېره له کوم ځای نه ستاسو ژوند ته راغلې ده. د هفتې په اوږدو کې، که
وېره تاسو ته راشې، نو هغه ټکي چې نن مو تمرین کړل، وکاروئ.


